
UUM ONLINE: Pro-Canselor UUM, Yang Mulia Tengku Tan Sri (Dr.) Dato’ Paduka Mahaleel 
Tengku Ariff telah mengadakan lawatan ke UUM, baru-baru ini.  
 
Kedatangan beliau disambut Naib Canselor, Prof. Dato' Dr. Ahmad Bashawir Abdul Ghani di Bilik 
Mesyuarat Naib Canselor. 
 
Pada pertemuan itu, beliau menyatakan kesediaannya untuk berkongsi idea dan pemikiran sebagai 
Pro-Canselor UUM demi memantapkan lagi UUM ke arah menjadi Universiti Pengurusan 
Terkemuka. 
   
Pelbagai perkara dibincangkan antaranya usaha pemantapan penguasaan Bahasa Inggeris di 
kalangan pelajar, pengukuhan Tadbir Urus Jabatan Pendaftar dan cadangan pembentukan Unit 
Strategik UUM. 
 
Selain itu, peranan alumni dalam peningkatan kemahiran dan kebolehpasaran graduan terutama 
bagi merebut peluang pekerjaan di syarikat multinasional luar negara, usaha meningkatkan 
kerjasama strategik dengan universiti terkemuka luar negara dalam bidang Teknologi Tinggi dan 
Matematik seperti Saint Petersburg State University, Russia dan Moscow State University, Russia.
 
Antara lain, perbincangan bertumpu kepada usaha-usaha peningkatan jumlah para pelajar 
Antarabangsa dari luar negara melalui strategi jangka panjang yang dibentuk melalui Pelan 
Strategik UUM Fasa III (2021-2025) di samping penubuhan ‘offshore office’ di luar negara yang 
fokus kepada pasaran Indonesia, China dan Asia Tengah. 

Terdahulu, Yang Mulia Tengku Tan Sri (Dr.) Dato’ Paduka Mahaleel Tengku Ariff turut 
dimasyhurkan sebagai Pro-Canselor UUM yang baharu sempena Majlis Konvokesyen DiRaja dan 
Pemasyhuran Pro-Canselor UUM di Istana Anak Bukit. 
 
Naib Canselor turut merakamkan setinggi-tinggi penghargaan dan tahniah di atas pelantikan 
tersebut. 

